
 ᐋᒡᒌᓯᐅᑉ ᐱᒋᐊᕐᓂᖓᓂ ᐱᓇᓱᐊᕈᓰᖕᓄᑦ ᒪᕐᕉᖕᓄᑦ ᒪᕋᕐᓂᓂᖅ ᖃᐅᔨᓴᒐᒃᓴᖅᑖᑦᑎᐊᒪᐅᕋᑦᑕ ᐊᕐᕕᓕᕐᔪᐊᒥ ᑰᒑᕐᔫᑉ 
ᖃᓂᒋᔭᖓᓂ. ᖃᐅᔨᓴᒐᒃᓴᖅᓯᐅᓚᐅᖅᓯᒪᒐᑦᑕ ᖃᐅᔨᒋᐊᕐᓗᑎᒍᑦ ᐅᖅᑰᓂᖓ, ᑕᕆᐅᖃᕐᓂᖓ, ᐳᓪᓚᖃᕐᓂᖓ ᐊᓯᖏᓪᓗ ᐃᒪᕐᒥ 
ᖃᐅᔨᓴᒐᐅᔪᓐᓇᖅᑐᑦ ᑕᓯᐅᔭᕐᒥ. ᑖᒃᑯᐊ ᖃᐅᔨᓴᖅᑕᐅᔪᑦ ᒪᕋᐃᓪᓗ ᑯᐃᓐ ᐃᓕᓐᓂᐊᕐᕕᒡᔪᐊᖓᓄᑦ ᓇᒃᓴᖅᑕᐅᓚᐅᖅᑐᑦ 
ᖃᐅᔨᓴᖅᑕᐅᒋᐊᖅᖢᑎᒃ ᖃᐅᔨᓴᖅᑕᐅᖏᓐᓇᓕᖅᖢᑎᒡᓗ. ᐊᐅᓪᓚᕈᔾᔨᔨᑖᓚᐅᖅᑐᒍᑦ ᐅᒥᐊᕐᒥᓪᓗ ᐊᑐᖅᑐᐊᖅᖢᑕ 
ᐱᓕᕆᐊᑦᑎᓐᓄᑦ, ᑐᔪᕐᒥᕕᖕᒦᓚᐅᖅᖢᑕᓗ. ᐅᓄᖅᑐᓂᒃ ᓄᓇᓕᖕᒥᐅᓂᒃ ᑲᑎᒪᖃᑎᖃᓚᐅᖅᐳᒍᑦ ᐅᖃᐅᓯᕆᓪᓗᑎᒋᓪᓗᑎᒍᓪᓗ 
ᐱᓕᕆᓂᕆᔭᕗᑦ ᓄᓇᖓᓂ. 
 ᑕᒪᕐᒥᓕᒫᖅ, ᑕᓯᐅᔭᐅᑉ ᐃᖅᑲᖓ ᑭᓱᕈᓘᔭᖃᕐᓂᖓ ᖃᐅᔨᓚᐅᖅᐸᕗᑦ. ᑰᕐᔪᐊᒃ (ᐃᐅᕈᓯᒥᑦ ᑭᓕᑦᓗ) 
ᑕᕆᐅᖃᖏᑦᑎᐊᖅᑐᒥᒃ ᑰᑉᐸᓪᓕᐊᕗᑦ ᑕᓯᐅᔭᕐᔪᐊᒧᑦ ᑕᕆᐅᖃᖏᓐᓂᖅᓴᐅᓕᖅᑎᖦᖢᓂᐅᒃ ᑕᕆᐅᕕᖕᒥ ᐳᓪᓚᖏᓪᓗ 
ᑲᑎᙵᐅᕈᓘᔭᖅᖢᑎᒃ ᐃᑎᔪᐊᓗᖕᒦᒃᑲᓗᐊᖅᑎᓪᓗᒋᑦ. ᒪᕋᐃᑦ ᑲᑎᖅᓱᖅᑕᐅᓚᐅᖅᑐᑦ ᑕᓯᐅᔭᕐᒥ ᑕᑯᒥᓇᑦᑎᐊᓚᐅᖅᐳᑦ 
ᖃᐅᔨᓴᕈᒥᓇᑦᑎᐊᖅᑐᓂᒃ. ᑖᒃᑯᐊ ᒪᕋᑦ ᐊᕕᒃᑕᐅᓚᐅᖅᐳᑦ ᑕᐱᖅᑲᕇᓕᖅᑎᑕᐅᓯᒪᓪᓗᑎᒃ ᑎᓯᔪᑦᓗ ᓯᐅᕋᓖᓪᓗ ᑕᑯᔭᐅᓚᐅᖅᖢᑎᒃ. 
ᒪᕋᖅᑖᕐᕕᐅᓚᐅᖅᑑᑉ ᐃᓚᖓ ᑕᓯᐅᔭᐅᑉ ᓂᒋᖅᐸᓯᖓᓃᑦᑐᒥᒃ ᒪᕋᖓᑕ ᐃᔾᔪᓂᖓ ᐊᑕᐅᓯᕐᒥᖅ ᓯᐊᓐᑕᒦᑕᖃᓚᐅᖅᐳᖅ. 

ᖃᐅᔨᓴᖅᑎᓪᓗᒋᑦ ᐊᕐᕌᒍᒋᔭᐅᓇᓱᒋᔭᐅᔪᑦ ᖃᐅᔨᓴᖅᑕᐅᓚᐅᕐᒥᖕᒪᑕ ᑖᒃᑯᓂᖓ ᓱᓪᓗᑯᑖᖓᔪᒧᑦ ᒪᕋᖅᑖᕐᕕᐅᖃᑦᑕᖅᑐᓂᒃ 
(35 ᓯᐊᓐᑕᒥᒃ ᑕᑭᓂᖃᖅᖢᓂ) ᐊᕐᕌᒍᖃᕋᓱᒋᔭᐅᔪᑦ 40ᓂᒃ ᑖᒃᑯᐊ ᑕᐱᖅᑲᕇᑦ ᐱᕈᖅᐸᓪᓕᐊᕙᒃᑐᑦ ᐊᕐᕌᒍᑕᒫᑦ. ᑎᓯᓛᖅ ᒪᕋᕐᒥ 
ᐱᔾᔪᑎᖃᖅᑐᖅ ᑰᒃ ᓱᒃᑲᓂᖅᓴᐅᕙᖕᓂᖓᓂ ᐅᐱᕐᖓᒃᓵᒃᑯᑦ ᓯᐅᕋᖃᕐᓂᖅᓴᐃᓪᓗ ᑰᒃ ᓱᒃᑲᐃᓐᓂᖅᓴᐅᑎᓪᓗᒍ ᑲᑎᖅᓯᒪᓪᓗᑎᒃ 
ᐊᐅᔭᐅᑉ ᓄᕐᖑᐊᓂ ᐅᑭᐅᒥᓗ. ᖃᐅᔨᓴᐃᓚᐅᖅᐳᒍᑦ ᐃᓚᐅᖁᑎᖃᕐᒪᖔᑦ ᓂᐱᓐᓇᖅᑐᖃᐅᕐᒪᖔᑕᓘᓐᓃᑦ ᑕᐱᖅᑲᕇᑦ 
ᖃᐅᔨᔾᔪᑎᒋᓕᓚᐅᕐᒥᔭᕗᑦ ᑭᓱᖃᐅᕐᓂᖏᑦ ᐊᔾᔨᒌᖏᕈᓘᔭᖅᑐᓂᒃ ᐊᑐᓂ ᑕᐱᖅᑲᕇᑦ. ᐱᔾᔪᑎᖃᓗᐊᖅᑐᒃᓴᐅᔪᖅ ᑰᑉ ᐃᓚᖓ 
ᐃᑭᖅᑐᔪᐊᓘᖕᒪᑦ ᓄᐊᑦᑎᕈᓘᔭᕋᓱᒋᔭᐅᒧᖅ ᐊᐳᑎ ᐊᐅᒃᐸᓪᓕᐊᓕᖅᑎᓪᓗᒍ ᐃᑭᖅᑐᖏᓐᓂᖅᓴᐃᑦ ᑰᑦ ᓯᐅᕋᒐᓛᖕᓂᖅᓴᐅᓚᐅᕐᒪᑕ 
ᓱᒃᑲᐃᓐᓂᖅᓴᐅᑎᓪᓗᒍ ᑰᑉ ᑰᒃᐸᓪᓕᐊᓂᖓ. ᖃᐅᔨᓴᖅᑕᐅᔪᖅ ᐱᓕᕆᔪᒥᓇᖅᓯᑎᑦᑎᓚᕐᒪᑦ ᑕᒪᓐᓇ ᖃᐅᔨᓴᖅᑕᐅᒋᐊᒃᑲᓐᓂᖁᓪᓗᒍ 
ᖃᐅᔨᔾᔪᑎᐅᔪᓐᓇᕐᓂᖓᓄᑦ ᑰᑦ ᐃᑭᖅᑐᓂᖏᑦ ᖃᐅᔨᔾᔪᑎᐅᔪᓐᓇᕆᐊᒃᓴᖏᓐᓂᑦ ᓯᒪᐅᑉ ᐊᔾᔨᒌᖃᑦᑕᖏᓐᓂᖓᓂᒃ 
ᖃᐅᔨᓴᖅᑕᐅᒐᔪᖏᑦᑐᒥᒃ ᖃᐅᔨᓴᕈᑎᖃᕐᓗᑎᒃ.  
 ᑕᒪᓐᓇ ᐱᓕᕇᓐᓇᕈᒪᑦᑎᐊᕋᓗᐊᖅᑕᕗᑦ ᐊᕐᕌᒍᒋᓂᐊᖅᑕᑦᑎᓐᓂ. ᑰᒑᕐᔪᖕᒧᓪᓗ ᐅᑎᕈᒪᓪᓗᑕ ᑕᒪᑐᒪᓂ ᐅᐱᕐᖓᒃᓵᒥ 
(ᒪᐃᖅᑲᐃ ᕿᑎᖅᐸᓯᐊᓂᒃ) ᓱᓪᓗᑯᑖᒧᑦ ᑲᑎᖅᓱᐃᒃᑲᓐᓂᕐᓂᐊᕋᑦᑕ 10 ᒦᑕᓂ ᐊᖏᓂᓕᖕᓂᒃ ᒪᕋᕐᓂᒃ 
ᓄᐊᑦᑏᕕᖃᕈᓐᓇᕐᓂᐊᖅᑐᒍᑦ. ᓱᓪᓗᑯᑖᒧᑦ ᐊᕐᕌᓂᐅᓚᐅᖅᑐᖅ ᓄᐊᑕᐅᓂᑯᐃᑦ ᖃᐅᔨᓴᖅᑕᐅᓯᒪᓕᖅᑐᑦ 
ᖃᐅᔨᔾᔪᑎᒋᑦᑎᐊᓚᐅᕋᑦᑎᒍ, ᑭᓯᐊᓂ ᓇᐃᓗᐊᓚᐅᕐᒪᑕ ᖃᐅᔨᓴᕈᑎᒋᓂᐊᖅᑕᕗᑦ ᖃᐅᔨᓴᖅᑕᐃᓐᓇᕆᔪᓐᓇᓚᐅᙱᑕᕗᑦ 
ᒪᕋᕐᒥᐅᑕᐃᑦ. ᓯᐊᓐᑕᒦᑕᑦ ᒪᕋᑦ ᑕᐱᑎᖅᐸᓪᓕᐊᔪᑦ ᐊᕐᕌᒍᑕᒫᑦ ᑕᓯᐅᔭᕐᒥ ᖃᐅᔨᓴᕐᓂᐊᕈᖅᑎᒍᑦ, ᑕᑭᓂᖅᓴᒥᒃ ᓱᓪᓗᑯᑖᓂ 
ᓄᐊᑦᑎᔾᒧᑎᖃᕆᐊᖃᖅᑐᒍᑦ ᖃᐅᔨᓴᖅᑎᐊᕈᓐᓇᕐᓂᐊᕋᑦᑎᒍᑦ ᖃᓄᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᕆᔮ ᓄᓇᒋᔭᐅᔪᒥᒃ ᐊᕐᕌᒍᐃᑦ 
ᐃᓗᐊᓂ. ᒪᕋᑦ ᓄᐊᑕᐅᔪᑦ ᑎᑎᕋᖅᑕᐅᕙᓪᓕᐊᒍᑎᒃ ᓯᓚᐅᑉ ᖃᓄᐃᓕᖓᓂᖓᓄᒃ ᐅᖃᐅᔾᔨᑦᑎᐊᕈᓐᓇᕐᓂᖅᓴᐅᖕᒪᑕ ᓄᓇᒋᔭᐅᔪᒧᒃ 
ᐅᑎᕐᕕᒋᔪᓐᓇᖅᑕᖓᓘᓐᓃ ᐊᕐᕌᒍᑦ ᕼᓐᓇᓚᑲᓪᓚᐃᑦ ᖃᓄᐃᓕᖑᓂᐅᔪᕕᓃᑦ, ᖃᐅᔨᓴᕈᑎᐅᓕᕐᓗᑎᒃ ᐅᓪᓗᒥᒧᑦ ᓯᓚᐅᑉ 
ᖃᓄᐃᓕᖓᓂᕆᓕᖅᑕᖏᑦ ᑕᐃᔅᓱᒪᓕᐅᓚᐅᖅᓯᒪᑎᓪᓗᒍ.  
 ᑕᒪᓐᓇ ᖃᐅᔨᓴᕐᕕᐅᓂᐊᖅᑐᑦ ᓄᐊᑦᑎᒋᐊᕐᓂᐊᕐᒪᑕ ᒪᕋᕐᓂᒃ ᐊᑐᕐᓗᑎᒃ ᓱᓪᓗᑯᑖᒥ ᓯᑯᖃᖅᑐᒥᑦ ᐱᒋᐊᕐᕕᖃᕐᓗᑎᒃ 
ᓴᔪᒃᓴᓪᓚᒃᐸᓪᓕᐊᔪᒧᑦ ᐳᐊᕐᕆᑉᐸᓪᓕᐊᓂᐊᖅᑐᖅ ᓱᓪᓗᑯᑖᖕᒧᑦ ᐃᓂᓪᓚᒃᐸᓪᓕᐊᓗᓂ ᒪᕋᖅ ᐃᒪᐅᑉ ᐊᑖᓃᖅᑐᖅ. ᐊᒻᒪᓗᑦᑕᐅᖅ, 
ᐳᒃᑕᓛᕈᑏᑦ ᓇᓗᓇᐃᒃᑯᑎᐅᓂᐊᖅᖢᑎᒃ ᐊᔾᔨᒌᖏᑦᑐᓂᒃ ᖃᐅᔨᓴᕐᕕᐅᔪᒃᓴᓂᒃ ᑕᓯᐅᔭᐅᑉ ᓂᒋᖅᐸᓯᖓᓂ. ᑖᒃᑯᐊ ᐳᒃᑕᓛᕈᑎᓖᑦ 
ᐅᖅᑰᓂᖓᓄᑦ ᖃᐅᔨᓴᕈᑎᖃᕐᓂᐊᕐᒥᔪᑦ ᓱᓪᓗᑯᑖᒡᓕ ᒪᕋᕐᒥᒃ ᓄᐊᑦᑎᔾᒧᑎᐅᓗᓂ ᐃᒪᕐᒧᐊᖅᖃᖅᐸᓪᓕᐊᔪᑦ ᐊᐅᕙᖓᓂ. 
ᑕᒪᓐᓇ ᖃᐅᔨᓴᕈᑎᐅᓂᐊᖅᑐᑦ ᖃᓄᐃᓕᖓᖕᒪᖔᑦ ᑭᓱᓂᒡᓗ ᐃᓚᖃᕐᒪᖔᑦ ᒪᕋᑦ ᑰᑉ ᑕᓯᐅᔭᕐᒧᐊᖃᑦᑕᖅᑕᖏᑦ. 
ᖃᐅᔨᓴᑦᑎᐊᕐᓂᐊᕈᑦᑎᒍᑦ ᒪᕐᕉᒃ ᖃᐅᔨᓴᖅᑎᐅᔭᕆᐊᖃᕐᓂᐊᖅᑐᑦ ᑰᒑᕐᔪᖕᒦᓪᓗᑎᒃ ᒪᐃ ᕿᑎᖅᐸᓯᖓᓂ. ᑐᔪᕐᒥᕕᖕᒦᓐᓂᐊᖅᖢᑎᒃ 
ᐱᖁᑎᓂᒡᓗ ᐊᑐᖅᑐᐊᕐᓂᐊᖅᖢᑎᒃ (ᓯᑭᑑᑦ ᔭᓄᕋᐃᑕᑦ ᑕᐃᒪᐃᑦᑐᕈᔪᖕᓂᒃ) ᓄᓇᓕᖕᒥᐅᑕᕐᒥᓪᓗ ᐊᐅᓪᓚᕈᔾᔨᔨᖃᕐᓂᐊᖅᖢᑎᒃ 
ᐃᑲᔪᖅᑐᐃᓂᐊᕆᓪᓗᓂ. ᓄᓇᓕᖕᓂ ᐃᑲᔪᖅᑐᖅᑕᐅᓂᖅ ᑐᓴᕈᒪᔭᖏᓪᓗ ᑐᓴᖅᑕᐅᔪᒥᒋᔭᐅᑦᑎᐊᓚᐅᖅᑐᑦ ᖃᐅᔨᓴᕆᐊᖅᓯᒪᑎᓪᓗᒋᑦ 
ᑕᐃᒪᐃᒃᑲᓐᓂᕐᓂᐊᕋᓱᒋᔭᐅᓪᓗᓂᓗ ᖃᐅᔨᓴᖅᑐᓕᕆᑎᓪᓗᒋᑦ. 


